
GOBERNU BATZARRA

2014. 11. 27

Alkatea:

Ibai Iriarte San Vicente

Zinegotziak:

Lore Agirre Zipitria
Iñaki Xabier Irazabalbeitia Fernandez

Idazkaria:

Jose Luis Unanue Ugalde.

Kontuhartzailetzako Teknikaria:

Paulino Alonso Eraso.

Tolosako Udaletxean, bi mila eta hamalauko
azaroaren 27an, goizeko  09:30etan Gobernu
Batzarra  bildu  da  ohizko  bilera  egiteko.
Mahai-burua  alkatea  izan  da  eta  alboko
zinegotziak  agertu  dira,  eguneko  gai
zerrendan agertzen diren puntuak tratatzeko:

1.-  Aurreko akta onartzea.

2.- Langunea  Tolosaldea  2014
programaren  barruan  diru  laguntza
ematea.

3.- Gazte  eguneko  antolatzaileei  diru
laguntza.

4.- Musika  Eskolako  ikasleen  baja
eskaerak.

5.- Kultur  tailerretako  ikasle  baten  baja
eta diru itzulpena.

6.- 2014  urteko  gazteen  gaiak  garatzeko
diru  laguntza  deialdia.  Laguntzen
banaketa.

7.- Irisgarritasun lanak 2014. 

8.-37/2014 zenbakia duen faktura-zerrenda.

1.- Aurreko  akta onartzea.

Alkateak bilerari hasiera eman ondoren, 2014ko azaroaren 20an egindako batzarraren
akta aztertu eta aho batez onartu da.

2.- Langunea Tolosaldea 2014 programaren barruan diru laguntza ematea.

Lanbideren  zuzendari  nagusiaren  2013ko  urriaren  30eko  Ebazpenak  ENPLEGUA
SUSTATZEKO TOKIKO EKINTZETARAKO LAGUNTZEKO deialdia onartu zuen.



Hori  dela  eta,  2014ko  maiatzaren  16an,  Tolosako  Udalak  eta  Tolosaldea  Garatzenek
hitzarmena sinatu zuten “Langunea Tolosaldea 2014” proiektua aurrera eramateko.

2014ko irailaren  26ko 2014/1231  Alkate Dekretu bidez,  Udalak erabaki zuen Lanbideri
dirulaguntza eskatzea.

Ildo  horretatik,  hainbat  enpresek  interesa  azaldu  dute  “Langunea  Tolosaldean  2014”
programan parte hartzeko eta programako partaideak kontratatzeko.

Hau  dela  eta,  Gobernu  Batzar  honek,  aho  batez  eta  alkateak  emandako ahalmenez
baliatuta,

E R A B A K I    D U

LEHENA.-  Ondoren agertzen  diren  enpreseei  diru  laguntza  hauek  ematea,  beti  ere
azalpen  zatian  aipatutako  programan  xedatzen  diren  baldintzak  eta  gauzatuko  diren
hitzarmenetan jarritakoak betetzen badituzte:

Enpresa Kontratu
kopurua

Kontratu
iraupena

Lanaldia Langilea Dirulaguntza

Lavanderia  Lizarra
S.L.

1 3 hilabete Osoa M.J.U.U. 3.000,00

Asoc.Desarrolo
Insitutuo  Escuela
Papel

1 6 hilabete %50 C.G.B 4.500,00

Ana  M.Jubin
Abalos.  Babel
liburudenda

1 6 hilabete Osoa S.M.R.I. 9.000,00

IZ Eraikuntzak SL. 1 3 hilabete Osoa A.S.L. 3.000,00

BIGARRENA.- Erabaki honen berri ematea Kontuhartzailetzari eta Ingurumen Enplegu
eta Garapen ekonomikoa departamentuari.

3.- Gazte eguneko antolatzaileei diru lagu  n  tza  .

Bi mila eta hamalauko urriaren 30eko Gazteri Batzordean Gazte Eguneko antolatzaileek
aurkeztutako 2014ko Gazte Egunaren programa eta aurrekontuak aztertu zituzten.



Ikusita, antolatzaileek Gazteria Batzordeari egindako eskaeren artean, 2.500 €-ko diru
laguntza zegoela besteak beste.

Eta  Gazteria  Saileko  2014ko  aurrekontuetan,  diru  laguntza  partidatik  eta  Tolosako
Elkartu Gabeko gazteen ibilbidea ikusirik, 2.500 € aurre-ikusi ziren urte osorako, Elkartu
Gabeko Gazteen diru laguntza poltsarako.

Aipatutakoa kontuan izanik  eta Gazteri  departamentuak egin duen proposamenarekin
bat  etorriz,  Gobernu  Batzar  honek,  aho  batez  eta  alkateak  emandako  ahalmenez
baliatuta,

E R A B A K I   D U

LEHENA.- “Gazte eguneko” gazteei eta hauen izenean Ibai Julian Ayerzari  2.500 €-ko
diru laguntza ematea. Diru kopuru hau Elkartu Gabeko Gazteen diru laguntzen sailetik
emango da.

BIGARRENA.-  Erabaki  honen  berri  ematea  Kontuhartzailetzari  eta  Gazteri
departamentuari.

4.- Musika Eskolako ikasleen baja eskaerak.

J. L. de M. P. eta  X. P..A. ikasleek baja eskaera egin dute musika eskolan.

Ordenantza  fiskalek  diotenaren  arabera,  eskaerak  abenduaren  14baino  lehen  egina
daudenez, hirugarren ordainketa ez egiteko eskubidea dute.

Beraz,  aipatutakoa  kontuan  izanik,  Gobernu  Batzar  honek,  aho  batez  eta  alkateak
emandako ahalmenez baliatuta,

E R A B A K I   D U

LEHENA.- Bi ikasle hauei  hirugarren kuota ez kobratzea.

BIGARRENA.- Erabaki honen berri ematea Kontuhartzailetzari, Kultura departamentuari
eta interesatuei.

5.- Kultur tailerretako ikasle baten baja eta diru itzulpena.

A.G.S. Uzturre  Zentro  Asistentzialeko  erabiltzailea  da.  Duela  urte  batzuk  bertako
erabiltzaileetako batzuk kultur etxeko tailerretako ikastaroetan hasi ziren parte hartzen.

 Horrela, azken ikasturtean bi ikasle izan ziren pintura ikastaroan.



Aurten hirugarren batek eman du izena, A.G.S.jaunak.  Zentroko arduradunekin hitz egin
eta gero, froga egitea merezi zuela erabaki zen, nahiz eta zalantza batzuk izan.

Azaroa bukatzen ari den honetan, tailerreko irakasleek eta Uzturre zentroko teknikoek
oraingoz kultur etxeko ikastaroetan parte hartzeko bete beharreko oinarrizko baldintzak
ez dituela betetzen adostu dute, beraz, klasetara etortzeari utziko diola.

Kasu berezia da, orain arte, horrelakorik inoiz gertatu ez delako;  baja ikasleak eskatu
ordez, irakasleen eskaerak eragindakoa izatea alegia.

A.G.S.-k ikastaro osoari dagokion kuota ordaindu du, 283 euro alegia.

Ikusita,  Ordenantza  fiskaletan  ez  dela  horrelako  kasurik  aurreikusten  eta  Kultura
departamentuak honi  buruz  egindako proposamenarekin  bat  etorriz,  Gobernu Batzar
honek, aho batez eta alkateak emandako ahalmenez baliatuta,

E R A B A K I    D U

LEHENA.-  A.G.S. ikasleari  urte  osoko  kuotaren  heren  bat  erretenitzea,  94  euro,
lehenengo hiru hilabetekoan jaso duen zerbitzuaren trukean.

BIGARRENA.- Beste bi herenak, 189 euro, bueltatzea, egoeraren berezitasuna  dela
kontuan izanik.

HIRUGARRENA.-  Erabaki  honen  berri  ematea  Kultura  departamentuari,
Kontuhartzailetzari eta Uzturre Zentroko arduradunari.

6.- 2014 urteko gazteen gaiak garatzeko diru laguntza deialdia. Laguntzen banaketa.

Aurten ere Tolosan gazteriako gaiak garatzeko diru laguntzen banaketa egiteko deialdia
egin du Tolosako Udalak. Onarturiko  aurrekontu orokorren arabera eskatzaile  guztien
artean banatzeko gehieneko kopurua 8.700 €takoa izango da.

Aurkeaztu diren gazte elkarteak 4 izan dira:

* Atsedena (Elizbarrutikoa)
* Kazkabarra Taldea (Laskorain Ikastola)
* Kirikiño Itaka-Escolapios fundazioa (Hirukide-Eskolapioak).
* Gorosti Felix Samaniego LHI ikastetxeko ikasleen gurasoen elkartea.

Iaz diru  laguntza  jaso zutenekin  alderatuz gero,  bakar bat  izan da aurten eskatu  ez
duena: Ttenttek aisialdia taldea.



Hortaz,  Gazteri  departamentuak  egin  duen  proposamen  banaketarekin  bat  etorriz,
Gobernu Batzar honek, aho batez eta alkateak emandako ahalmenez baliatuta,

E R A B A K I   D U

LEHENA.- Dirulaguntza banaketa hau onartzea:

ESKATZAILEA PUNTUAZIOA KOPURUA
Gorosti Guraso elkartea 10 puntu 1.611,11€
Atsedena (Elizbarrutia) 12 puntu 1.933,32 €
Kazkabarra  Taldea
(Laskorain Ikastola)

12 puntu 1.933,32 €

Itaka-Escolapios  funda-
zioa/Kirikiño  (Hirukide-
Eskolapioak)

20 puntu 3.222,22 €

GUZTIRA 8.699,97€

BIGARRENA.- Erabaki honen berri ematea Kontuhartzailetzari Gazteri departamentuari
eta interesatuei.

7.-   Irisgarritasun lanak 2014. 
Ikusita  hirigintzako teknikariek egindako txostena 2014.  Irisgarritasun lanei  buruzkoa,
Gobernu Batzar honek, aho batez eta alkateak emandako ahalmenez baliatuta,

E R A B A K I   D U

LEHENA.-  Alliri  (5 plano) eremuan egin beharreko irisgarritasun obrak  Uzturpe,  S.L.,
enpresari ematea: Kopurua, 7.247,73€-koa. Lanak abenduaren 1ean hasi beharko dute.

BIGARRENA.- Emeterio Arrese (4-7-8-9 planoa) eremuan egin beharreko irisgarritasun
obrak Uzturpe, S.L., enpresari ematea. Kopurua: 25.739,20 €-koa.

HIRUGARRENA.-  Erabaki  honen  berri  ematea  Kontuhartzailetzari,  Obra
departamentuari eta interesatuei.



8.-  3  7  /2014 zenbakia duen faktura-zerrenda  .

Kontuhartzailetzak  37/2014 faktura zerrenda aurkeztu du; 332.491,72 €-koa, hain zuzen
ere.

Hortaz, zerrenda azterturik,  Gobernu Batzar honek, aho batez eta alkateak emandako
ahalmenez baliatuta,

E R A B A K I   D U

LEHENA.- 37/2014  faktura zerrenda onartzea. 

BIGARRENA.-  Onarpenaren berri ematea Kontuhartzailetzari.

Gai zerrendatik aparte eta daukaten premia kontuan izanik, ondoren aipatzen diren
gaiak tratatzen dira:

Euskal Herria 1-  B   eraikinean zuzkidurako alojamenduak egiteko kontratuaren 10.  
ziurtagiria (170/14 faktura).

Bi mila hamahiruko urriaren 4an egindako bilkuran, Udal Gobernu Batzarrak Lurgoien,
S.A., enpresari adjudikatu zion Euskal Herria 1-B eraikinean zuzkidurako alojamenduak
egiteko kontratua, 1.565.052,72 (BEZa barne) izan zelarik esleipenaren zenbatekoa.
 

Bi  mila  hamalauko urriaren  29an,  obraren  zuzendaritzak  10.  ziurtagiria  aurkeztu  du,
204.275,41 €-koa, Lurgoien S.A., enpresaren fakturarekin batera.

Ziurtagiri hau aztertuta eta kontuan izanik Udal teknikoak oniritzia eman diola aipatutako
ziurtagiriari,  Gobernu  Batzar  honek,  aho  batez  eta  alkateak  emandako  ahalmenez
baliatuta,

E R A B A K I    D U

LEHENA.- Onartzea Euskal  Herria 1-B eraikinean zuzkidurako alojamenduak egiteko
obraren  hamargarren  ziurtagiria  (fak  zkia:  170/14  Lurgoien,  S.A.,  enpresak
aurkeztutakoa), 204.275,41 €-koa (BEZa barne). 

BIGARRENA.-  Onartzea  Tolosako  Euskal  Herria  1-B  eraikinean  zuzkidurako
alojamenduak egiteko  obren likidazioa  1.605.183,37€ (BEZa barne),  Lurgoien,  S.A.,
enpresak aurkeztutakoa.



HIRUGARRENA.- Erabaki  honen  berri  ematea  Lurgoien,  S.A.,  enpresari  eta
Kontuhartzailetzari.

Bedaioko Abadetxeren    zimentazioa sendotze eta  lurreztatze  obrak kontratatzeko  
prozedura hutsik uztea.-

Gobernu Batzarrak, 2014ko urriaren 10ean, ondorengo obrak kontratatzeko espedientea
onartu  zuen:  “Bedaioko  Abadetxe  etxeko  sendotze  eta  lurreztatze  obren  proiektuan
jasotakoak”.

Prozedura irekita bi enpresa hauek aurkeztu zituzten proposamenak:

* Construcciones  Francisco Aierbe, S.L.

* Construcciones  Artzamendi, S.A.

2014ko azaroaren 5ean c) gutunazalak ireki ziren, proposamen teknikoei dakozkienak
hain zuzen ere.

Construcciones Artzamendiren proposamena ez da egokitzen obra proiektuari, izan ere
zimentazio lanak egiteko propiektuak aurreikusten ez duen modu bat proposatzen du.
Gainera,  aurkeztutako  dokumentazioan  azaltzen  du  Udalaren  proiektua  ez  dela
bidegarria eta ezin dela gauzatu. Beraz, hasiera batetik Construcciones Artzamendiren
proposamena lizitazio prozeduratik kanpo gelditu da.

Bestalde,  Construcciones  Aierbe,  S.L.,ren  proposamen  teknikoak  ere  azaltzen  zituen
proiektua egiteko  zailtasunak, gehienbat leku gutxi dagoelako lan egiteko. Baina, hala
ere, proposamena aurkeztu zuen proiektuari egokituta.

Aurrekari guzti horiek kontuan hartuta informazioa osagarria eskatu zaio Construcciones
Aierbe, S.L, enpresari, ziurtatzekoa egin dezakeen zimentazio lanak Udalaren proiektuak
jasotzen duen  moduan  edo,  aldiz,  lanak  egiteko beste  modu bat  aurreikusten duen.
Erantzuna honakoa izan da: lanak ezin direla egin proiektuak jasotzen duen moduan (hau
da pantailekin) baizik eta mikropilotoekin.

Bi mila eta hamalauko azaroaren 25ean Construcciones Francisco Aierbe, S.L,  enpresak
idatzia aurkeztu du bere proposamena atzera botatzen duela esanez, ez baitago nahiko
tokirik makinaria erabiltzeko.

Proiektuaren  egileari  eskatu  zaio  informazioa,  eta  honen  ustez  badago  makinaria
proiektua  gauzatzekok, baina  hemengo  enpresek  ez  dute  aurkitzen  horrelako
makinariarik.  Dena den, proiektu berri bat aurkeztuko du, eraikitzeko beste sistema bat
proposatuz.

Beraz,  bi  proposamen  aurkeztu  dira,  baina  lizitatzailetako  batek  atzera  egin  du
(Construcciones  Francisco  Aierbe,  S.L.)  eta  beste  proposamena  (Construcciones
Artzamendi, S.A.) ez dator bat obra proiektuarekin eta,  ondorioz,  ezin da kontuan hartu.



Gauzak horrela, Kontratazio Mahaia bildu zen bi mila hamalauko azaroaren 27an, eta
hirigintzako  departamentuko  buruak  bi  mil  hamalauko  azaroaren  25ean  egindako
txostenean oinarrituz, proposatu zuen prozedura hutsik uztea.

Hau dena kontutan izanik,  Gobernu Batzar honek,  aho batez eta alkateak emandako
ahalmenez baliatuta,

E R A B A K I   D U

LEHENA.-  Bedaioko  Abadetxe  etxeko  sendotze  eta  lurreztatze  obrak  kontratatzeko
espedientea hutsik lagatzea.

BIGARRENA.- Erabaki hau lizitatzaileei jakinaraztea.

Eta besterik gabe, bilera amaitutzat jo da 10:30etan.

    ALKATEA                                                          IDAZKARIA    


